
Onorevoli,
Kaz K/058

Nirreferi ghall-ittra tieghek tat-3 ta’ Settembru 2024, fejn inti tlabtni nirrevedi
r-rapport ta’ dan [|-Ufficcju dwar il-kaz K/058 u nirreferih lill-Kumitat
Parlamentari ghall-Istandards fil-Hajja Pubblika ghaliex |I-Onor. Miriam Dalli
diga kienet ministru meta |-Kummissarju Hyzler hareg ir-rapport tieghu dwar
il-kaz K/030, li kien kaz simili.

It-test shih tal-paragrafu 13 tar-rapport ta’ dan I-Ufficcju, li inti kkwotajt minnu
fl-ittra tieghek, jghid hekk:

“Huwa minnu li kif qal I-llmentatur, il-predecessur tieghi wissa li kien se
jkun aktar iebes f’kazi simili. Madankollu |-esponent gies li I-Onor. Dalli
dak iz-zmien ma kinitx parti mill-ezekuttiv, u oltre dan wiehed irid jiehu
konsiderazzjoni tal-fatt li issa ghaddew aktar minn tliet snin u nofs
mill-ahhar kaz ta’ din in-natura li gie deciz minn dan I-Ufficcju.
Ghalhekk l-esponent deherlu li ghandu jimxi bl-istess mod f'dan il-kaz.”
[Enfazi mizjuda.]

Ghalhekk il-kaz K/058 gie maghluq abbazi ta’ apologija mill-Ministru Dalli taht
I-artikolu 22(5) tal-Att ghal zewg ragunijiet u mhux wahda biss.

L-Onor. Miriam Dalli kienet ghadha ma saritx ministru fl-1 ta’ Novembru 2020,
meta |-Kummissarju Hyzler ir¢ieva I-ilment li gie investigat minnu bhala I-kaz
K/030, izda huwa minnu li hija kienet ministru fil-25 ta’ Jannar 2021 meta I-
Kummissarju Hyzler hareg ir-rapport tieghu dwar dan il-kaz.

Madankollu, it-tieni raguni ghalfejn il-kaz K/058 inghalaq taht I-artikolu 22(5)
tal-Att, jigifieri minhabba z-zmien li ghadda minn meta gie dediz il-kaz K/030,
tibga’ valida. Ghaldagstant m’hemmx bazi biex nirrevedi |-konkluzjoni tal-kaz
K/058 u nirreferih lill-Kumitat ghall-Istandards fil-Hajja Pubblika.

Il-kaz K/058 jafferma l-principju li stgarrijiet ufficjali mahruga mill-gvern
m’ghandhomx jinkludu kontenut ta’ natura partiggjana. ll-mod ta’ kif inghalaq
il-kaz ma jaffettwax dan il-fatt. Anzi, bis-sahha tal-artikolu 22(5) tal-Att il-kaz
seta’ jigi konkluz b’'mod bikri u definittiv. Dan l-artikolu m’ghandux facilment

jigi skartat f'kazi fejn |-Att jippermetti l-applikazzjoni tieghu.
Din ir-risposta se tigi ppubblikata minn dan I-Uffic¢ju.

Kopja:  Onor. Dr Anglu Farrugia
Speaker u President tal-Kumitat ghall-Istandards
fil-Hajja Pubblika



